
Raad met jou rande

SO raak
reéls
geld vir
aftree

Wetswysigings geld van
1 Maart vir lede van onder
meer voorsorgtondse

k kyk vandag na ’n aantal
wetswysigings wat 'n invloed
gaan hé op mense se aftree-
geld. Die wysigings geld vanat
1 Maart.

Die annuitisering van voorsorgfondse
en voorsorg-bewaringsfonds-voordele
Annuitisering. Dis 'n vreeslike woord.
Maar dit beteken eenvoudig dat lede van
voorsorgtondse, of mense wie se aftree-
geld in voorsorg-bewaringstfondse is,
voortaan, verplig gaan word om by aftre-
de met minstens twee derdes van hul af-
treegeld 'n verpligte annuiteit (of 'n pen-
sioen in eenvoudige taal) aan te koop.
Dis presies soos dit nog altyd vir lede van
pensioenfondse of pensioen-bewarings-
fondse gewerk het.

Dit is die gevolg van ’n jare lange pro-
ses met die doel om eenvormigheid tus-
sen alle soorte aftreefondse te bewerk-
stellig. Veral om soortgelyke belastingat-
trekkings vir bydraes tot die aftreefonds
te kan voorsien. Asook om by aftrede
soortgelyke reéls ten opsigte van verplig-
te pensioen en belastings te heé.

Vroeér kon lede van voorsorgtondse
byvoorbeeld nie eie bydraes tot hul fond-
se vir belastingdoeleindes aftrek nie. En
hulle kon by aftrede, of bedanking, toe-
gang tot al hul geld kry. Iets wat nie vir
lede van pensioentondse beskikbaar was
nie.

Uiteindelik sal lede van voorsorgtond-
se en voorsorg-bewaringstondse voor-
taan by aftrede 'n maksimum van een
derde in kontant mag onttrek. Net so0s
die geval tans is met pensioenfondse en
uittree-annuiteite (UA’s). Die gewone be-
lastingskaal vir aftrede sal geld ten opsig-
te van die kontantbedrag wat onttrek
word.

Om egter bestaande lede van voorsorg-

fondse en voorsorg-bewaringsfondse nie
te benadeel nie, is daar beskerming in
die wet ingebou om die “gevestigde voor-
dele” te beskerm. Dit beteken dat lede
van voorsorgfondse en voorsorg-bewa-
ringsfondse se fondswaarde soos dit op
1 Maart 2021 is, sowel as alle verdere
groel In daardie fonds, steeds as 'n enkel-
kontantbedrag geneem kan word by be-
danking of aftrede. Dis natuurlik steeds
onderworpe aan die belastingvoorwaar-
des wat tot 1 Maart vir voorsorgtondse en
voorsorg-bewaringsfondse gegeld het.
Die “gevestigde voordele” van lede
word dus nie geraak deur die nuwe ver-
pligte eenderde-reél nie. Slegs bydraes
tot die fonds gemaak na 1 Maart 2021,
plus verdere groei daarop, is onderwor-
pe aan die nuwe annuitisering-vereiste.
Tensy die sogenaamde de minimus-reél
geld, wat beteken dat as die totale nie-

vestigende deel se waarde minder is as
R247 500 kan die volle bedrag geneem
word.

Die volgende vlak van beskerming is
vir lede van voorsorgtondse of voorsorg-
bewaringstondse wat op 1 Maart 2021
reeds 55 jaar oud is. Hulle sal nie verplig
word om 'n deel van hul fondswaarde te
annuitiseer by aftrede nie. Mits hulle lid
bly van daardie fonds totdat hulle aftree.
As hulle wel van fonds verander voor af-
trede, sal slegs die bydraes tot op 1 Maart
2021, plus die groei daarop, beskerm
word as “gevestigde voordele”.

En egskeiding? Enige voor-attrede-ont-
trekkings, sowel as 'n pensioenbelang in-
gevolge 'n egskeidingsbevel, sal proporsi-
oneel verhaal word uit die lid se gevestig-
de en nie-gevestigde voordele.

Onttrekking uit uittree-annuiteite en
bewaringsfondse met emigrasie

Lede van uittree-annuiteitfondse, pensi-
oen-bewaringstondse en voorsorg-bewa-
ringsfondse kon tot nou hul volle voor-
deel in die fondse onttrek wanneer hulle
formeel uit Suid-Afrika emigreer en die
emigrasie deur die Suid-Afrikaanse Reser-
webank (SARB) erken is. Vanat 1 Maart
2021 sal net lede van hierdie fondse wat
vir 'n aaneenlopende tydperk van drie
jaar of langer al nie belasting-inwoners in
Suid-Afrika is nie, toegelaat word om hul
voordele te onttrek.

Baie mense sukkel om hierdie ding van
“belasting-inwoners” te verstaan. Die In-
komstebelastingwet is baie duidelik dat
jy hier belastingpligtig is, solank as wat jy

as ‘n inwoner van die land beskou word.
En dit is 'n oordeel op grond van {feite.
Eenvoudig gestel, as dit die plek is waar-
heen jy terugkom na al jou omswerwin-
ge, dan is jy 'n inwoner en basta verder.

Lede van die fondse wat voor 28 Fe-
bruarie 2021 reeds formeel geémigreer
het (dit is dus gefinaliseer deur die SARB)
sal steeds toegelaat word om hul volle
voordeel uit die fondse te onttrek.

Diegene wie se aansoek om formele
emigrasie voor 28 Februarie by die SARB
ingedien is, sal eweneens hulle volle
voordeel kan neem, wanneer die proses
afgehandel is.

Lewende annuiteite en trusts

Die definisie van “lewende annuiteit” in
die Inkomstebelastingwet is ook gewysig
om voorsiening te maak vir gevalle waar
die trust 'n lewende annuiteit hou (as die
begunstigde aangewys is deur die oor-
spronklike eienaar van die annuiteit voor

sy dood) en waar die trust beéindig
word.

Vanat 1 Maart 2021 moet die volle voor-
deel in die lewende annuiteit oorbetaal
word aan die trust se bankrekening as 'n
kontantbedrag. Belasting sal dan bereken
word volgens die aftree-belastingskaal.

B Nico van Gijsen, ’n gesertifiseerde fi-
nansiéle beplanner en belastingpraktisyn,
IS besturende direkteur van Finlac en ’n
lid van Fisa. Lesers kan navrae aan hom
stuur deur te skryf aan Raad met jou
Rande, Posbus 8422, Johannesburg 2000
of nico@finlac.com; Twitter: @Nicovangij-
sen

